
				এই পাতাটির মুদ্রণ সংশোধন করা প্রয়োজন। 
S08 বাংলার পুরনারী
রাজপুত্ৰ কাঞ্চনের পাশে বসিয়া তাহাকে সান্তনা দিতে লাগিলেন, তাহার চোখের জল মুছইয়া আদর করিয়া বলিলেন,
SHH D DD BB DBD D YDLD BBBS ঘর ছাড়ি বনাচারী হ’লাম দুইজন ৷”
“আর কঁাদিও না, আমরা এক সূতায় গাথা দুটি বন-ফুলের মত হইলাম । তোমার আমার দুঃখ তোমার আমার মুখের দিকে চাহিয়া ভুলিব।
এ নদীর ঘাটে অনেক লোক দেখিতে পাইতেছি । আমরা অপর এক রাজার রাজ্যে আসিয়াছি।”
তাহারা অগ্রসর হইয়া এক বৃদ্ধ ধোপাকে দেখিতে পাইল । রাজপুত্ৰ সেই ধোপাকে বলিলেন, “দেখ আমরা বড়ই দুরবস্থায় পড়িয়াছি, পিতা ক্রুদ্ধ হইয়া আমাদিগকে তাড়াইয়া দিয়াছেন। তুমিই আমার ধৰ্ম্মের বাপ, তুমি কি আমাদিগকে আশ্রয় দিবে ?”
বৃদ্ধ ধোপা সেই দুই জনের রূপ দেখিয়া চমৎকৃত হইল—
“সুৰ্য্যের সমান পুরুষ, চাদের সমান নারী। झेशांद्र श्झे८द ८दकांन ब्रांख्रिांद्र विश्वांद्रौ ॥”
বিস্ময়ে ও ভয়ে ধোপা খানিকক্ষণ হতবুদ্ধি হইয়া রহিল, তারপরে বলিল,-“আমার পুত্ৰ কন্যা নাই, তোমরা আমার বাড়ীতে আসিয়া থাক, আমার স্ত্রী অদুনা ঘরে আছে, তাকে মা বলিয়া ডাকিও । তোমরা আমার পুত্ৰ-কন্যা হইবে। রাজার বাড়ীর কাপড় কাচিয়া খাই, তাহাতেই আমাদের দিন গুজরান হয় ।”
রাজপুত্ৰ বলিলেন, “আমিও ধোপার ছেলে, আমি তোমার কাপড় কাচিয়া দিতে পারিব। এই মেয়ে ঘরের সব কাজ জানে, আমরা সব বিষয়ে তোমাদিগকে সাহায্য করিতে পারিব এবং চিরকাল তোমার ঘরে থাকিয়া यांछेद ।”

